
Vendim i Këshillit të Mediave të Shkruara të Kosovës ndaj 

ankesës së Fitim Haziri, Saranda Bogujevci dhe Vendenis Lahu 

kundër TV Llapi dhe Vision Press  

 

 

Këshilli i Mediave të Shkruara të Kosovës në mbledhjen e tij 

të mbajtur më 17 janar 2023, shqyrtoi ankesën e dërguar nga 

Fitim Haziri, Saranda Bogujevci dhe Vendenis Lahu kundër TV 

Llapi dhe Vision Press lidhur me publikimin nga një shkrim në 

data të ndryshme, dhe mori këtë 

 

 

 

                      V E N D I M  

  

 

 

 

 

- Ankesa miratohet pjesërisht. 

 

 

 

 

 

 



 

 

                      

                      A R S Y E T I M I 

 

 

 

Mediat kanë publikuar nga një lajm në data të ndryshme, duke 

mos e raportuar të vërtetën dhe duke mos iu dhënë mundësi 

ankuesve që të paraqesin versionin e tyre. Ankuesit 

pretendojnë se artikujt bien në kundërshtim me kapitujt II 

(raportimi i së vërtetës) dhe IV (e drejta për t’u përgjigjur) 

të Kodit të Mediave.  

  

Ankesa ndaj mediumit TV Llapi është e patrajtueshme, për 

faktin se nga dëshmitë e dërguara nga ankuesit, fotografia 

dhe mbishkrimi i saj janë të postuara në rrjetin social 

Facebook. Përmbajtjet e publikuara në rrjetet sociale nuk 

janë kompetencë e trajtimit nga KMShK.  

 

Ndërsa, në lidhje me lajmin e dytë që është shkruar në gazetë 

online dhe objekt i kësaj ankese është teksti i shkruar, 

ankesa është e lejueshme për trajtim dhe e afatshme. 

  

Pas leximit të ankesës, KMShK gjen se ankesa është e bazuar 

pjesërisht. Pra, miratohet pjesërisht. 

 

KMShK pas leximit të ankesës dhe shkrimit të publikuar nga 

media, gjen se media nuk ka raportuar drejt në momentin që ka 

thënë se tre deputetet votuan kundër. Ashtu siç është sqaruar 

edhe nga ankuesit dhe sipas dëshmive të ofruara, del se dy 

nga ankuesit kishin abstenuar, ndërsa i treti nuk kishte marrë 

pjesë fare në votim në Kuvendin e Kosovës. Andaj, KMShK në 

lidhje me këtë pikë konstaton se media nuk ka raportuar të 

vërtetën në momentin që ka raportuar ndryshe nga ajo që është 

votuar nga ankuesit (deputetët).  

 

Në lidhje me pikën e dytë të ankesës, që ka të bëjë me 

mosmarrjen e mendimit nga ankuesit mbi çështjen që ka trajtuar 

media, KMShK konsideron se, meqë deputetët kanë folur 

publikisht, në seancën e Kuvendit të Kosovës, ekzistojnë 

prova të mjaftueshme të cilat verifikojnë atë që deputetët 

kanë thënë apo si kanë vepruar. Bazuar në këtë, KMShK 

konstaton se në këtë pikë ankesa është e pabazuar.     

 

 



 

 

 

 

 

 

Andaj, KMShK vendos që ankesa të miratohet pjesërisht. 

 

 

 

 

Këshilli i Mediave të Shkruara të Kosovës 


